ՀԻՄՆԱՎՈՐՈՒՄ
«Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին»  Կոնվենցիայով նախատեսված իրավասու մարմին նշանակելու մասին» ՀՀ կառավարության որոշման նախագծի

ընդունման անհրաժեշտության

Անհրաժեշտությունը. Նշված նախագծի ընդունման հրատապությունը պայմանավորված է 1997 թվականի մարտի 28-ին ԱՊՀ երկրների կողմից Մոսկվայում ստորագրված «Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» Կոնվենցիայով (այսուհետ՝ Կոնվենցիա) Հայաստանի Հանրապետության ստանձնած պարտավորությունների կատարումն ապահովելու անհրաժեշտությամբ: 

Ընթացիկ իրավիճակը և խնդիրները. 1997 թվականի մարտի 28-ին ԱՊՀ երկրների կողմից Մոսկվայում ստորագրված «Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» Կոնվենցիայի 1-ին հոդվածի համաձայն՝ պայմանավորվող կողմերից յուրաքանչյուրի քաղաքացիները, որոնք անմեղuունակ  վիճակում կատարել են հաuարակայնորեն վտանգավոր արարք, որոնց նկատմամբ առկա է  դատարանի որոշումը, դրանց նկատմամբ բժշկական բնույթի հարկադիր միջոցների  կիրառման մաuին մյուu պայմանավորվող կողմի տարածքում, այդ պայմանավորվող  կողմերի փոխադարձ պայմանավորվածությամբ, հարկադիր բուժում անցնելու համար  փոխանցվում են այն պետությանը, որի քաղաքացիներն են նրանք կամ որի տարածքում մշտապեu բնակվում են: Նույն Կոնվենցիայի 3-րդ, 5-րդ, 6-րդ և 7-րդ հոդվածների համաձայն կոնվենցիայով ստանձնած պարտավորությունների կատարումը, այլ է՝ հարկադիր բուժում անցկացնելու համար անձանց փոխանցելու վերաբերյալ դիմումների ստացումը, ինչպես նաև կազմումը և ներկայացումը Կոնվենցիայի կողմ երկրներին, անձանց փոխանցելու կամ ընդունման համաձայնության (մերժման) մասին որոշումների ընդունումը, Կոնվենցիայի շրջանակներում պայմանավորվող մյուս կողմի իրավասու մարմինների հետ անմիջականորեն հաղորդակցումը, դրվում է համապատասխան իրավասու մարմնի վրա: Վերոհիշյալից բխում է, որ  ղեկավարվելով «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 51-րդ հոդվածի 3-րդ մասով, անհրաժեշտ է ստեղծել համապատասխան իրավասու մարմին, որը կիրականացնի Կոնվենցիայով ամրագրված վերոհիշյալ գործառույթները: 

Հաշվի առնելով այն հանգամանքը, որ քրեական օրենսդրությամբ նախատեսված հանրորեն վտանգավոր արարք կատարած անձանց նկատմամբ բժշկական բնույթի հարկադրանքի միջոցների կիրառումը կրում են քրեաիրավական բնույթ, և կոնվենցիայի կողմ հանդիսացող պետություններից շատերում որպես Կոնվենցիայի շրջանակներում իրավասու մարմիններ նշանակվել են իրավապահ գործառույթներ իրականացնող մարմինները (որպես կանոն՝ գլխավոր դատախազությունները): Այդպիսիք են օրինակ, Ռուսաստանի Դաշնությունը, Մոլդովայի Հանրապետությունը, Բելառուսի Հանրապետությունը, Ղազախստանի Հանրապետությունը և այլն:

Կարևորվում է նաև այն հանգամանքը, որ հարկադիր բուժում անցկացնելու համար հոգեկան խանգարումներով տառապող անձանց փոխանցելու վերաբերյալ հարցերը բազմիցս քննարկման առարկա են դարձել ԱՊՀ երկրների գլխավոր դատախազների կոորդինացիոն խորհրդի կողմից, որը մինչև Կոնվենցիայի ընդունումը ընդգծել էր նշված անձանց փոխանցման հետ կապված գործառույթներին դատախազության մարմինների մասնակցության անհրաժեշտությունը:  

Ելնելով վերոգրյալից առաջարկվում է «Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» Կոնվենցիայով նախատեսված իրավասու մարմին նշանակել ՀՀ գլխավոր դատախազությանը:

Տվյալ բնագավառում իրականացվող քաղաքականություն. Նշված նախագծի ընդունմամբ, գործող քաղաքականության մեջ, ըստ էության փոփոխություններ չեն կատարվի:

Կարգավորման նպատակը և բնույթը. Նախագծի նպատակն է «Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» Կոնվենցիայով նախատեսված իրավասու մարմին նշանակելը:

Նախագծի մշակման գործընթացում ներգրավված ինստիտուտները և  անձինք. Նախագիծը մշակվել է ՀՀ գլխավոր դատախազության պատիժների և հարկադրանքի այլ միջոցների կիրառման նկատմամբ հսկողություն իրականացնող վարչության և իրավական ապահովման և եվրաինտեգրման բաժնի կողմից համատեղ:

Ակնկալվող արդյունքները. Նախագծով սահմանվում է «Հարկադիր բուժում անցկացնելու համար հոգեկան խանգարումներով տառապող անձանց փոխանցելու մասին» Կոնվենցիայով նախատեսված իրավասու մարմինը, որի արդյունքում ՀՀ գլխավոր դատախազությունը կիրականացնի հարկադիր բուժում անցկացնելու համար հոգեկան խանգարումներով տառապող անձանց փոխանցելու ոլորտում Կոնվենցիայով ամրագրված գործառույնթները: 

